
 Gweithgareddau Chwarae i Blant 

 

Rhagair 

Bu r flwyddyn ddiwethaf yn flwyddyn lwyddiannus arall i Fenter 

Caerdydd gan i ni barhau i ddatblygu ein gwasanaethau ar draws y ddinas.  

Llwyddwyd i dderbyn arian gan sawl adran o fewn Cyngor Caerdydd gan 

gynnwys Gwasanaethau Plant, Gydol Oes ac Adran Ddigwyddiadau. Llwyddwyd 

hefyd i gynyddu cyllid Cymorth  ac Ariannu Refeniw Ieunctid drwy r 

Cynulliad a chyllid gan Clybiau Plant Cymru tuag at ddarpariaeth Gofal newydd 

yng Nghaerdydd.  Rydym yn dîm o 8 o staff ( 5 llawn amser, 3 rhan amser ) .  
 

Siân Lewis       Prif Weithredwr 

Angharad Thomas                Swyddog Ieuenctid 

Helen John      Swyddog Cyllid 

Mari Rhys      Swyddog Gofal/Meithrin  

Leanne Rochefort-Shugar       Swyddog Maes 

Awel Davies                           Swyddog Maes 

Celia Wyn Parri                Swyddog Gweinyddol 

Llinos Williams     Swyddog Maes/Tafwyl 

Adroddiad Blynyddol 

Menter Caerdydd 2011 

DATGANIAD CENHADAETH 

Hyrwyddo ac ehangu'r defnydd o'r Gymraeg ar lefel gymunedol 

yn y Brifddinas gan sicrhau bod yr iaith yn dod yn rhan ganolog 

o fywyd Caerdydd a bod pob dinesydd yn rhannu'r cyfrifoldeb 

am ei dyfodol a'i ffyniant. 

Cynyddwyd y grant tuag at ddarpariaeth Chwarae  yn sylweddol eleni         

gan Gyngor Caerdydd er mwyn datblygu a sicrhau cyfleoedd Chwarae i 

blant drwy r Gymraeg yng Nghaerdydd. Sefydlwyd 5 prosiect newydd, 

dau ohonynt oedd: 

  4 sesiwn Chwarae am ddim yn Sblot, Llanedyrn, Caerau a r 

Tyllgoed.  Mae r sesiynau yma n cymryd lle dros gyfnod o 

ddwy awr y dydd, o ddydd Llun i ddydd Gwener yn ystod pob 

cyfnod gwyliau ysgol.  Mae r sesiynau n rhai poblogaidd tu 

hwnt ac ar gyfartaledd yn denu 675 o blant yr wythnos. 

  Darpariaeth Chwarae mewn parciau ar draws y ddinas yn ystod 

cyfnodau r Haf.  Eleni fe gynhaliwyd dros 10 o sesiynau 

chwarae  ym mharc Hayley a Chaeau Llandaf gyda 705 yn 

manteisio ar y ddarpariaeth ac yn mwynhau. 
 

My daughters thoroughly enjoy coming to the play sessions and get a 

lot out of them. It also encourages their Welsh through the school holi-

days as we do not speak Welsh at home . 



 

Cynlluniau Gofal Menter Caerdydd 

Menter Caerdydd yw unig ddarparwyr Cynlluniau Gofal Gwyliau drwy gyfrwng y Gymraeg yng Nghaerdydd. Mae r ddau leoliad 

yng Ngorllewin a Gogledd Caerdydd yn llwyddiannus iawn, gyda r niferoedd sy n mynychu yn cynyddu bob tymor.  Ar 

gyfartaledd mae 470 o blant yr wythnos yn mynychu r Cynlluniau. Rydym yn cael ein hasesu yn flynyddol gan y CSSIW ac yn 

sicrhau ein bod yn cyflogi staff cymwys a brwdfrydig! Llwyddwyd yn ddiweddar i gael cyllid o £18,000 gan Glybiau Plant Cymru i 

ddatblygu r gwasanaeth mewn dau leoliad newydd sef Ystum Taf a Llanisien o fis Chwefror 2012 ymlaen.   

 

T his is the first time I have used this scheme and I am so impressed and Tilly really did enjoy going. It is a long day For Tilly as 

I work until 5.30pm and she said she did not at any time get bored. Huge thanks to the staff that worked there, who were so 

friendly and took good care of my child. The helpers  also made me feel comfortable enough to try out my Welsh! 
 

As we are not a Welsh speaking family I find this play scheme of great use to my daughter in the development of her Welsh 

speaking. Her vocabulary has improved. All the staff are young and have a very good empathy with the children. An EXCELLENT 

SERVICE!!!  My children love coming. In fact when I sent them to an English language club nearer to home for the last week of 

the holidays they complained that there wasn t enough to do, They were clearly measuring it against Menter! 

Fforwm Iaith Caerdydd yn cyfrannu i ddatblygiadau r Ddinas     

Mae Fforwm Iaith Caerdydd wedi ei sefydlu ers 4 mlynedd bellach ac yn cynnwys cynrychiolwyr o dros ddau ar bymtheg o 

fudiadau Cymraeg y Ddinas.  Dros y flwyddyn ddiwethaf mae r pwyllgor wedi bod yn cwrdd yn gyson er mwyn cynnal 

trafodaethau ynglŷn â r Gymraeg yng Nghaerdydd a sicrhau mewn undod llais cryfach i r Gymraeg o fewn gwasanaethau 

cyhoeddus y ddinas.  Yn ystod y flwyddyn ddiwethaf rydym wedi ymateb i Ymgynghoriad Cymunedau n Gyntaf, Strategaeth 

Deng mlynedd Cyngor Caerdydd, ac ar y cyd â Chyngor Caerdydd, rydym yn y broses o lunio holiadur ynglŷn  â gwasanaethau 

Cymraeg i blant a phobl ifanc Caerdydd. Bydd yr holidaur yn cael ei ddosbarthu yn ystod y mis nesaf i rhieni sydd â phlant 

mewn addysg Gymraeg.  Hwn fydd yr holiadur cyntaf o i fath fydd yn rhoi darlun cliriach i ni o anghenion ieithyddol rhieni/plant 

a phobl ifanc yn y brifddinas. 

 

Darpariaeth i Deuluoedd 

Mae r ddarpariaeth rydym yn ei gynnig i deuluoedd 

wedi cynyddu yn ystod y flwyddyn ddiwethaf. Rydym 

erbyn hyn yn cynnig pecyn mwy cynhwysfawr o  

wasanaethau ar gyfer y teulu gan gynnwys: 

· Miri Meithrin yng Nghanolfan Hamdden Pentwyn 

  bob 8 wythnos. 

· Sblish Sblash yng Nghanolfan Hamdden  

  y Tyllgoed 

· Amser Babi  yng Nghanolfan Hamdden  

   y Gorllewin 

· Miri Dolig  yng Nghanolfan Hamdden y Gorllewin 

· Penwythnos Teulu i Langrannog 

Mae rhai o r gwasanaethau yma wedi eu trefnu ar y 

cyd gyda Mudiad Meithrin ac wedi eu cyllido gan Fwrdd 

yr Iaith Gymraeg. 

  



Tafwyl 2011 

Llwyddwyd i gynnal Gŵyl lwyddiannus arall eto eleni 

dros gyfnod o 8 diwrnod yn ystod mis Mehefin.  

Dosbarthwyd dros 10,000 o daflenni gwybodaeth o 

amgylch Caerdydd.  Amcangyfrifwyd fod dros 5,000 

wedi mynychu yn ystod yr wythnos. Daeth dros 

2,500 i Ffair Tafwyl ar y dydd Sadwrn  sef y nifer 

uchaf erioed.  Yn dilyn trafodaethau gydag Adran 

Ddigwyddiadau Cyngor Caerdydd, bydd Ffair Tafwyl 

2012 yn symud i leoliad Castell Caerdydd a bydd yr 

Ŵyl yn rhan o amserlen Gŵyl Gaerdydd .  Bydd 

hyn yn gam mawr i Fenter Caerdydd ac yn cynnig 

llwyfan mwy a chyfle gwych i godi proffil yr iaith i 

gynulleidfa ehangach. Dyma gyfle euraidd i sicrhau 

proffil cadarnhaol i r iaith a chyfleu i r cyhoedd 

bod Caerdydd yn ddinas ddwyieithog. 

  

Clybiau wythnosol i Blant a Phobl ifanc 

Mae gweithgareddau wythnosol tu allan i oriau ysgol yn holl bwysig er mwyn sicrhau cyfleoedd i blant a phobl ifanc ddefnyddio u 

Cymraeg yn gymdeithasol a datblygu sgiliau newydd.   Eleni eto, parhau i dyfu mae r bartneriaeth rhwng Menter Caerdydd ac 

Urdd Gobaith Cymru wrth drefnu dau ar bymtheg o glybiau wythnosol ar y cyd, gan gynnwys Nofio, Gymnasteg x 2 ( i  

ddechreuwyr a lefel uwch )  Hoci, Pêl-rwyd, Canŵio, Rygbi, Criced, Athletau, Dawns Stryd, Celf, Drama, Ffotograffiaeth & Theatr 

Ieuenctid. Yn ogystal â r uchod, rydym hefyd wedi mynd ati ers Medi 2011 i sefydlu Clybiau Cymunedol wythnosol yn ardaloedd 

Llanedyrn, Sblot a Tredelerch.  Amcangyfrifir fod dros 495 o blant 

yr wythnos yn ymwneud â gweithgareddau r Fenter. 

  

Mae r bartneriaeth hefyd wedi ein galluogi i gydweithio gyda 

Chyrff Llywodraethol Chwaraeon yn ogystal â denu gwirfoddolwyr 

o Goleg Cyncoed ( UWIC )  a myfyrwyr 6ed Dosbarth Plasmawr a 

Glantaf i gynorthwyo ar y clybiau chwaraeon. 

 

 

   



E@chlysur 

Gweithgareddau Gwyliau Ysgol 

 

Gwersi Oedolion drwy r Gymraeg 
 

Ers dwy flynedd bellach, mae Menter Caerdydd wedi derbyn cytundeb lefel gwasanaeth gan Gyngor Caerdydd er mwyn darparu 

gwersi ar gyfer Oedolion y ddinas drwy r Gymraeg. Rydym wedi llwyddo i drefnu amserlen eang o wersi gan gynnwys Sbaeneg, 

Dylunio Gwefan, Coginio Bwydydd Tramor, Gwnio, Yoga, Gitâr i Ddechreuwyr a chanolradd Celf, Hanes, Cynganeddu,  

Ysgrifennu Creadigol, Crefft Nadolig, Dawns ac Eidaleg. Yn ystod y tymor yma ( Medi 2011 ) , gwelwyd y nifer uchaf hyd yma yn 

cofrestru ar ein gwasanaeth wythnosol - 155 o oedolion ar ddeg cwrs wythnosol ( cyfartaledd o 15 person i bob cwrs ) .  

 

Hoffwn longyfarch Menter Caerdydd ar drefnu amserlen eang o wersi nos ar gyfer Oedolion drwy r Gymraeg yng 

Nghaerdydd.  Dwi erioed wedi mynd ati o r blaen i fynychu cyrsiau nos ond  wedi mwynhau a dysgu llawer ar y cwrs Dylunio 

Gwefan, mae r tiwtor o hyd yn frwdfrydig ac yn paratoi rhagflen cynhwysfawr ar ein cyfer bob wythnos . 

Menter Caerdydd, 42 Lambourne Cres, Llanisien, Caerdydd 

02920 689888 

Menter@Caerdydd.org 

Cwmni Cyfyngedig drwy warrant 4576565,  Elusen Gofrestredig 1098606 

Yn ogystal â chynnig darpariaeth Gofal a Chwarae yn ystod cyfnodau gwyliau ysgol mae r Fenter hefyd yn trefnu amserlen 

gynhwysfawr o weithdai ar gyfer plant a phobl ifanc drwy r Gymraeg.  Mae r gweithdai yma n cynnwys coginio, ffilm, crefft, 

ffasiwn, dawns, merlota, syrffio, animeiddio, drama, cerddoriaeth, technoleg gwybodaeth a chwaraeon (ar y cyd gyda r Urdd ).  

Llwyddwyd i ddenu cyllid Gŵyl Ddysgu r Haf gan y Cyngor eleni ar gyfer trefnu amserlen o weithdai ar gyfer pobl ifanc yn 

ystod gwyliau r Haf.  Drwy gydol y flwyddyn trefnwyd dros 50 o weithdai drwy r Gymraeg ar gyfer plant a phobl ifanc Caerdydd.  

Amcangyfrifwyd fod dros 1,950 wedi mynychu un neu fwy o r gweithdai yma. 

Mae r Fenter yn darparu gwasanaeth e-bost sy n hyrwyddo gweithgareddau a digwyddiadau cymdeithasol trwy gyfrwng y Gym-

raeg i blant, pobl ifanc ac oedolion yng Nghaerdydd. Mae gwasanaeth e@chlysur yn rhad ac am ddim ac ar gyfartaledd mae  500 o 

ddigwyddiadau Cymraeg yn cael eu hyrwyddo n flynyddol. Yn dilyn ymgyrch lwyddiannus eleni i gynyddu r niferoedd , llwyddwyd i 

ddenu 1,000 o danysgrifwyr newydd. Erbyn hyn mae dros 4,200 o bobl wedi cofrestru ar e@chlysur  


